
சிட்டுகள் இசைக்கும்; வான 

இருளினில் தெளிவு பாயும்; 

மொட்டுகள் நுகர வண்டு 

முன்பின்னாய்ப் போட்டி போடும்; 

கட்டினைக் குலைக்கும் கீழ்வான்;

வைகறைக் குளிர்ந்த காற்றுப் 

பட்டுடல் மகிழும் காலை  

ஒவியம் பார் !பார் ! தம்பி !

தொடுவான மதிலுக் கப்பால் 

தோன்றிடும் அழகைக் காண 

நடுவினில் துளைத்த சந்தோ, 

அகண்டமோ, நடுவி ளக்கோ 

கடலிடை எழுந்த காலைக் 

கதிரவன் ?  கதிரின் வீச்சுப் 

படுமிட மெல்லாம் பொன்!பொன்!

பார்எழி லோவி யத்தை!

